
           
 

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ ᓴᖅᑭᑕᑦ 

 

ᐅᓄᕐᓂᖏᑦ ᐊᐅᓚᑦᓯᔩᑦ ᑲᑎᒪᔨᖏᑕ ᓱᕐᕋᒃᑕᐅᓂᖏᑦᑐᑦ ᓄᖅᑲᓚᐅᖅᑎᓪᓗᒍ ᒥᓂᔅᑕ ᓴᒻᒧᖅᑐᖅ 

 

ᐃᖃᓗᐃᑦ, ᓄᓇᕗᑦ (ᒪᐃ 6, 2015) - ᒪᓕᒐᓕᐅᖅᑎᓕᒫᓐ ᐃᒃᓯᕙᐅᑕᖓᑦ ᓯᑏᕕ ᒪᑉᓴᓛᖅ ᐅᓪᓗᒥ 

ᑐᓴᖅᑎᑦᑎᖅᑲᐅᔪᖅ ᐅᓄᕐᓂᕆᔭᖏᑦ ᐊᐅᓚᑦᓯᔨᑦ ᑲᑎᒪᔨᖏᑦ ᓱᕐᕋᒃᑕᐅᓂᐊᖏᒻᒪᑕ, ᒫᓐᓇᐅᓂᖓᓂ, 

8−ᖑᖕᒪᑕ (ᓯᕗᓕᖅᑎ ᐊᒻᒪᓗ 7−ᖑᓪᓗᑎᒃ ᒥᓂᔅᑕᐃᑦ), ᓄᖅᑲᓚᐅᖅᑎᓪᓗᒍ ᐊᐅᓚᑦᓯᔨᑦ ᑲᑎᒪᔨᖏᓐᓂᑦ 

ᒥᔅᑕ ᓴᒻᒧᖅᑐᖅ, ᒪᓕᒐᓕᐅᖅᑎᖓᑦ ᑲᖏᕐᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ. 

 

ᒥᔅᑕ ᓴᒻᒧᖅᑐᖅ ᑐᓂᓯᓚᐅᖅᑐᖅ ᓄᖅᑲᕈᑎᒥᓂᒃ ᑎᑎᖅᑲᓂᒃ ᐃᑉᐸᒃᓴᖅ ᑲᑎᒪᑎᓪᓗᒋᑦ ᒪᓕᒐᓕᐅᖅᑎᓕᒫᓐ 

ᑲᑎᒪᔨᖏᑦ, ᐊᖏᖅᑕᐅᓪᓗᓂᓗ ᓯᕗᓕᖅᑎ ᑕᑉᑑᓇᒧᑦ.  ᓯᕗᓕᖅᑎ ᑕᑉᑑᓇᖅ ᐱᕕᒃᓴᖃᕐᓂᕐᒥᓂ 

ᖁᔭᓕᓚᐅᖅᑐᖅ ᒥᔅᑕ ᓴᒻᒧᖅᑐᕐᒥᒃ ᐱᔨᑦᓯᕋᖃᑕᐅᓚᐅᕐᓂᖓᓂᒃ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ. 

 

 “ᐅᒃᐱᕈᓱᒃᑐᖓ ᐃᓱᒪᓕᐅᕈᑎᒋᔭᕗᑦ ᐊᑲᐅᓛᖑᓂᖓᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᓄᓇᕗᑦ 

ᒐᕙᒪᒃᑯᖏᓐᓄᑦ, ᓂᕆᐊᖅᑎᒋᔭᓐᓄᑦ ᑲᖏᕐᖠᓂᐅᑉ ᐅᐊᖕᓇᖓᓄᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ ᐊᒻᒪᓗ 

ᐃᓚᓐᓄᑦ,” ᑕᐃᒪᓐᓇ ᐅᖃᓚᐅᖅᑐᖅ ᒥᔅᑕ ᓴᒻᒧᖅᑐᖅ.  ᒥᔅᑕ ᓴᒻᒧᖅᑐᖅ ᒪᓕᒐᓕᐅᖅᑎᐅᖏᓐᓇᕐᓂᐊᖅᑐᖅ 

ᑲᖏᕐᖠᓂᐅᑉ ᐅᐊᖕᓇᖓᓄᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ. 

 

 “ᐅᖃᐅᓯᕆᔭᐅᕐᖓᓚᐅᖅᓯᒪᔪᖅ ᒪᓕᒡᓗᒍ ᑐᓴᖅᑎᑦᑎᑎᓪᓗᒋᑦ ᕖᕝᕗᐊᕆ 2014−ᒥ ᒪᓕᒐᓕᐅᖅᑎᓕᒫᓐ 

ᑲᑎᒪᑎᓪᓗᒋᑦ ᖁᕐᓗᖅᑐᕐᒥ, ᐃᓚᖓᑦ ᐃᓱᒪᒃᓴᖅᓯᐅᕈᑕᐅᓂᐊᖅᑑᑉ ᐊᒡᒋᖅᑐᒥ ᒥᓂᔅᑕᐃᑦ ᐱᓕᕆᑦᑎᐊᕐᒪᖔᑕ 

ᓯᕗᓕᖅᑎᐅᓗᑎᒃ ᕿᒥᕐᕈᔭᐅᓂᖃᕐᓂᐊᕐᒪᑕ, ᐅᐊᒃᓵᖅ ᑲᑎᒪᕐᔪᐊᓕᖅᐸᑕ ᐊᕐᕌᒍᒋᔭᑦᑎᓐᓂ, 

ᐃᓱᒪᒃᓴᖅᓯᐅᕈᑕᐅᓗᓂᓗ ᐅᓄᕐᓂᕆᔭᖏᑦ ᐊᐅᓚᑦᓯᔨᑦ ᑲᑎᒪᔨᖏᑦ,” ᑕᐃᒪᓐᓇ ᐅᖃᓚᐅᖅᑐᖅ ᒥᔅᑕ 

ᒪᑉᓴᓛᖅ.  “ᐃᓱᒪᒃᓴᖅᓯᐅᕈᑕᐅᓂᐊᕐᒥᔪᑦ ᑎᒃᑯᐊᖅᓯᓂᐊᕐᒪᖔᑕ ᓄᑖᒥᒃ ᒥᓂᔅᑕᒥᒃ ᑕᐃᔅᓱᒪᓂᐅᓕᖅᐸᑦ.” 

 

-30- 

 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ 

ᓯᑏᕕ ᒪᑉᓴᓛᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᓐ ᑲᑎᒪᔨᖏᓐᓄᑦ 

ᐅᖄᓚᐅᑦ: (867) 975-5000 


